
Allsherjarnefnd efri deildar,
Hr. Þórður Bogason, nefndarritari, 
Alþingishúsinu v/Austurvöll,
101 Reykjavik.

VERSLUNARRAÐ 
ÍSU\NDS
ICELAND CHAMBER OF COMMERCE

Hús verslunarinnar 
103 Reykjavík
Sími/Telephone 91-678910 (354-1-678910) 
Myndsími/Telefax 91-686564 (354-1-686564) 
Telex 2316 Chambr is

A IÍ>inS‘ Málefni:
Eríndi „r. Þ / ( 3  , / f Z  gj aldþrotaskipti^of 1.

komudagur/ / / / Z .  E ' d ' 9 7  ” á l ' Þ s R j  1 0 0

Framangreint frumvarp hefur verið til umsagnar sbr. bréf 
formanns Allsherjarnefndar efri deildar Alþingis Guðmundar 
Ágústssonar dags. 7. nóv. 1990. í því tilefni er bent á 
eftirfarandi atriði:
Það er ljóst að brýn nauðsyn er á að breyta núgildandi lögum 
um gjaldþrotaskipti nr. 6/1978 til samræmis við ákvæði laga 
nr. 92/1989 um aðskilnað dómsvalds og umboðsvalds i héraði,
sem taka eiga gildi 1. júli 1992. Ekki verður annað séð en að
yfirleitt hafi vel tekist til um ýmsar breytingar á gildandi 
lögum, svo og nýjungar sem upp eru teknar. Má þar nefna 
reglur um framkvæmd greiðslustöðvunar svo og ný ákvæði um 
nauðasamninga. Sú ráðstöfun að skipa umsjónamann við umleitan 
um nauðasamninga og alfarið skiptastjóra við öll
gjaldþrotaskipti ætti að tryggja bæði öruggari og fljótari 
afgreiðslu þeirra mála, en svo sem kunnugt er hefur oft orðið 
óhæfilegur dráttur á gjaldþrotaskiptum, sem oft hefur mátt 
rekja til anna héraðsdómara sem farið hafa með málið. Þá er 
mjög til bóta að skýrari reglur eru settar um verksvið 
aðstoðarmanns skuldara meðan á greiðslustöðvun stendur. Þá er 
lánadrottnum tryggður réttur til áhrifa á meðan á
greiðslustöðvun stendur strax á eftir að skömmu 
upphafstímabili lýkur og gefinn kostur á að koma mótmælum á 
framfæri.
í frumvarpinu er gert ráð fyrir þvi að lánardrottnar geti 
krafist gjaldþrotaskipta ef greiðslustöðvun hefur ekki skilað 
árangri. Jafnframt er ráð fyrir þvi gert, að
gjaldþrotaskiptum geti lokið með nauðarsamningi sbr. 149. gr. 
Hinsvegar sýnist ekki gert ráð fyrir því að greiðslustöðvun 
sem heimiluð hefur verið og ekki hefur skilað þeim árangri sem 
vænst var geti endað með þvi að leitað sé nauðasamninga sbr. 
38.gr. i ýmsum tilvikum gæti það verið hagkvæmara fyrir 
kröfuhafa að ganga til nauðasamninga heldur en að bú skuldara 
væri tekið til gjaldþrotaskipta. Gjaldþrotaviðskipti eru
kostnaðarsöm og þvi liklegt að kröfuhafar gætu, i sumum
tilvikum, borið meira úr býtum og fengið hlut sinn fyrr
greiddan við nauðasamninga heldur en ef bú færi i gjaldþrot.
Ákvæði um að kröfuhafi, sem krefst gjaldþrots skuli ábyrgur 
fyrir skiptakostnaði, ef kostnaðurinn greiðist ekki af fé 
þrotabúsins, þyrfti að skoða nánar. Enda þótt kröfuhafa sé 
ljóst, ef til vill eftir árangurslaust fjárnám, hver
fjárhagsstaða skuldara sé og að fjármunir myndast ekki við

gjaldþrot getur það skipt hann og fleiri máli, t.d. í sambandi 
við skattayfirvöld bæði að því er varðar afskriftir skulda og 
uppgjör virðisaukaskatts. Skuldari, sem ekki getur staðið i 
skilum heldur í mörgum tilvikum áfram að stofna til 
fjárskuldbindinga gagnvart grandalausum viðsemjendum sem hann 
veit að hann getur ekki uppfyllt, meðan enginn leggur í að 
krefjast gjaldþrots vegna þessa ákvæðis. í raun væri þörf á 
að birta í Lögbirtinga blaði lista yfir árangurslaus fjárnám. 
Sú viðvörun myndi án efa forða mörgum frá óverðskulduðu 
fj ártj óni.

Einstakar greinar.

3.gr. 4.mgr.5.tl. Nánar verði skilgreint hugtakið
"verulegur hluti"

5.gr. 3.mgr. Opinberar stofnanir, sem riki eða
sveitarfélag ber ábyrgð á svo og sveitarfélög verða 
ekki tekin til gjaldþrotaskipta. Væri ekki ástæða 
til að setja einhverjar nánari reglur um réttarstöðu 
kröfuhafa í viðskiptum við þá aðila?, en margir hafa 
lent i erfiðleikum vegna vanskila slíkra aðila.

8.gr. Lagt er til að kæra megi til Hæstaréttar ákvörðun
ráðherra um á hvaða varnarþingi umrædd mál skuli
rekin.

13.gr. 2.mgr. Athugandi er hvort ekki þurfi að fastsetja
boðunarfrest fyrir kröfuhafa, sem boða á til fundar 
sem halda skal þremur dögum fyrir þinghald sem 
héraðsdómari hefur ákveðið. Lagt er til að i stað 
orðanna "hæfilegum fyrirvara" komi "5 daga 
fyrirvara".

16.gr. Lánardrottni er heimilað að leggja fram skrifleg og
rökstudd mótmæli gegn heimild til greiðslustöðvunar. 
Vera kann að þær upplýsingar kæmu fram á fundinum að 
lánardrottinn telji þær geta varðað synjun heimilda. 
Væri þvi ástæða til að heimila munnleg mótmæli, sem 
síðan væri fylgt eftir skriflega án tafar. Enda 
þótt 26.gr. heimili að koma síðar að kröfu um
niðurfellingu greiðsluheimildar væri hagkvæmara að 
sú krafa kæmi fram þegar á fyrsta dómþingi sbr. 
15.gr.

38.gr. l.tl. Lagt er til að heimild til nauðasamnings sé
ekki hafnað skilyrðislaust þótt fyrri
greiðslustöðvun hafi ekki skilað árangri.

50.gr. Skilyrðin fyrir því að kröfuhafi geti greitt 
skriflegt atkvæði eru mj ög ströng. Vandkvæði geta 
verið á þvi að kröfuhafi geti uppfyllt þau t.d.
vegna óvæntra forfalla. Er því lagt til að atkvæði 
sem berast í símskeyti eða með telefaxi verði tekin 
gild ef ekki liggur fyrir rökstuddur grunur um 
misferli.

2 .mgr. Lagt er til að á eftir orðunum "ef krafa 
hans er tekin til greina" komi "enda hafi sá er 
kröfuna gerir ekki fært sönnur á, fyrir 
héraðsdómara, að hann hafi þeirra hagsmuna að gæta 
sem réttlæti kröfu um gjaldþrot" Vísast til fyrri 
rökstuðnings um þetta atriði.
Ákveðið er að skiptastjóri tilkynni kröfuhöfum sem 
búsettir eru erlendis um gjaldþrotaskiptin. Lagt er 
til að þetta ákvæði nái einnig til innlendra 
kröfuhafa, sem vitað er um.
Lagt er til að umræddur þriggja mánaða frestur verði 
styttur niður í 60 daga.

2.mgr. í greininni eru bætur til þriðja manns fyrir 
eign hans eða réttindi, sem þrotabú hefur sett, 
miðaðar við greiðslu sem þrotabúið fékk í hendur við 
söluna, án tillits til þess hvort þar eru um 
raunverulegt verðmæti að ræða. Er því lagt til að 
eigandi geti krafist mats, ef hann sættir sig ekki 
við verðið, og skal miðurstaða matsins þá lögð til 
grundvallar.
l.tl. í stað orðanna "átján mánuðum" kæmi "12
mánuðum".
4. tl. orðist svo: "Kröfur um gjöld til
lífeyrissjóða, sem þrotamanninum hefur borið að 
greiða samkv. lögum eða kjarasamningi á þvi
tímabili, sem um ræðir i l.tl. eða eftir frestdag" 
Önnur atriði töluliðsins falli niður.

Reykjavík 11. desember 1990,

Virðingarfyllst,
Verslunarráð íslands,

gvaldi'' Þorsteinsson.


